
1. MARANGAPHANDA

SA VHUNGA, pfanelo dza vhurereli dzo tisedzwa kha Khethekanyo dza 15 na 31
dza Mulayotewa wa Riphabuliki ya Afrika Tshipembe wa 1996.

(i) Khethekanyo ya 15(1) i ri: Munwe na munwe u na pfanelo ya mbofholowo
kha zwa luvalo, vhurereli, muhumbulo, lutendo na kuhumbulele.

(ii) Khethekanyo ya 31(1) i ri: Vhathu vhane vha wela kha zwitshivha zwa
mvelele, vhurereli kana kana luambo vha nga si thivhelwe u shumisa ino
pfanelo, hu di nga na vhanwe-vho vhane vha vha mirado ya tshitshavha—
(a) kha u diphina nga mvelele yavho, u ita zwa vhurereli havho na u shumisa
luambo lwavho; na (b) u vhumba, u dzhenela na u khwathisa zwa mvelele,
vhurereli na zwa luambo na zwinwe zwiimiswa kha tshitshavha.

NAHONE, Khomishini ya u Tutuwedza na u Tsireledza Pfanelo dza Zwitshavha zwa
Mvelele, Vhurereli na Luambo (Khomishini ya CRL) yo thoma Komiti u ya nga
Khethekanyo ya 22 ya Mulayo wa 19 wa 2002. Komiti ya Khethekanyo ya 22 ya
Khethekanyo ya Vhukhiresithe yo thomiwa u itela u khunyeledza mushumo wayo, u
vhea vhuimo a vhulanguli ha vhudi ha kereke nga vhathu na u itela vhathu, na u
tutuwedza u tevhedzwa ha Mulayotewa wa Riphabuliki ya Afrika Tshipembe na
Manwalo Makhethwa. Kha hezwi, Muapostola Petro u shumiswa sa tsumbo kha 1
Pitrosi 5:2-3.

“Lisani sambi la Mudzimu le a ni kumedza. Ni songo li linda nga u tou
kombetshedzwa, ni li linde nga mbilu tshena, vhunga zwi zwenezwo
zwine Mudzimu a zwi funa; ni songo zwi ita nga u funesa malamba, ni
zwi ite ni tshi takadzwa nga mushumo wone une; 3 nahone ni songo
nga ni khou diita vhalangi vha vhathu vhe na vha kumedzwa, tshanu
nga hu vhe u sumbedza sambi vhutala havhudi.”

NAHONE, vhathu vha Riphabuliki ya Afrika Tshipembe vha fhambana nga mvelele,
nyambo, vhurereli na maitele avho, nahone vha tsireledzwa nga vhudalo nga pfanelo
ya Mulayotewa ya mbofholowo ya vhurereli, lutendo na muhumbulo.

NGA NDILA I FANAHO, hu na vhane vha tenda kana vha sa pfesese uri mulayo u re
hone zwino a u koni u tandulula tshivhi tshothe na u tambudzwa zwi itekaho ngomu
kerekeni.

NAHONE, tshivhumbeo tshinwe na tshinwe tsha u langula khethekanyo ya
Vhukhiresithe, hu tshi katelwa na u dilangula, tshinwe tshifhinga tshi shumiswa u
tshuwisa vhathu na u ita uri hu vhe na mihumbulo i si ya vhudi nga ha Komiti ya
Khethekanyo ya 22.



NGA ZWENEZWO, Mbekanyamushumo iyi ya u Dilangula ya Khethekanyo ya
Vhukhiresithe kha Riphabuliki ya Afrika Tshipembe i khou gandiswa nga fhasi ha
Mulayotewa na Mulayo wa Khomishini ya u Tutuwedza na u Tsireledza Pfanelo dza
Zwitshavha zwa Mvelele, Vhurereli na Luambo wa 2002 (Mulayo wa 19 wa 2002).
Ndivho ya iyi mbekanyamushumo ndi u khwathisedza muya na ndivho ya mulayo uyu,
zwihuluhulu kha u livhisa maitele a vhurereli ha kereke, u livhisa na u laya
vharangaphanda na mirado ya kereke, na u khwathisedza tsireledzo yo fanelaho ya
Mulayotibe wa Pfanelo dza Vhathu. Mbekanyamushumo iyi i katela zwipida zwi
tevhelaho: Siangane, Tshitatamennde Tsha Thaidzo, Milayo ya Ndango, Zwitika
Zwihulwane zwa Mbekanyamushumo, Tsumbandila dza Mulayo wa vhudifari,
Tshipitshi tsha Thikhedzo, na Magumo.

2. SIANGANE

2.1 Khomishini ya CRL, u ya nga Khethekanyo ya 22 ya Mulayo wa u Tutuwedza na
u Tsireledza Pfanelo dza Zwitshavha zwa Mvelele, Vhurereli na Luambo wa 2002
(Mulayo wa 19 wa 2002), yo thoma Komiti ya Tshifhinganyana ya Khethekanyo ya
Vhukhiresithe ine ya katela vhaimeli vha madzangano mahulwane a imelaho
khethekanyo dzo fhambanaho dza Vhukhiresithe.

2.2 Komiti ya Tshifhinganyana ya Khethekanyo ya 22 i a zwi divha nahone i
tanganedza muvhigo wa Khomishini ya CRL nga ha u tambudzwa hu iteaho ngomu
dzikerekeni, we wa netshedzwa Phalamennde nga 2017. | dovha ya dzhiela nzhele
themendelo dza Komiti ya Phothifolio ya Phalamennde dza 2018, dze dza ita uri hu
thomiwe Komiti iyi ya Khethekanyo ya 22 na mutangano wa lushaka wa
khumbetshedzo wo farwaho nga 2019.

2.3 Komiti ya Tshifhinga ya Khethekanyo ya 22 i na vhudifhinduleli ha u ita
nyambedzano na khethekanyo dzothe dza Vhukhiresithe na madzangano shangoni
lothe malugana na u bveledzwa ha mbekanyamulayo ine ya do katela:

(a) U thomiwa ha Khoro ya Khethekanyo ya Vhukhiresithe ya Vhudifari na
Vhudifhinduleli, ine ya imela madzangano na zwigwada zwothe zwa
Vhukhiresithe.

(b) U nwalisa mazhendedzi a Khethekanyo ya Vhukhiresithe u ya nga
zwigwada na madzangano o fhambanaho.

(c) U nwalisa vhashumeli na vharangaphanda vha Khethekanyo vya
Vhukhiresithe u ya nga zwigwada na madzangano o fhambanaho.

(d) U bveledza Milayo ya Vhudifari/Maitele a vhashumeli vhothe vha
Khethekanyo ya Vhukhiresithe.



3. TSHITATAMENNDE TSHA THAIDZO

3.1 Naho hu tshi dzhielwa ntha uri hu na u fhambana ha kereke ho thewaho kha
kutalutshedzele kwo teaho fhedzi ho fhambanaho kwa Manwalo Makhethwa, dzinwe
kereke dzi shumisa u fhambana uvhu u nyefula, u nyadza na u tusa vhanwe vhutshilo
havho. Izwi zwi ita uri Kereke i kundelwe u amba nga ipfi Jithihi musi i tshi lwa na
maitele a si avhudi na a sa tevhedzi milayo ya vhudifari.

3.2 Hu na u hanedzana na u dilangula ha madzangano a kereke, zwi bvaho kha u sa
pfesesa zwavhudi pfanelo dza Mulayotewa wa Afrika Tshipembe dzine dza nea vhathu
na zwigwada pfanelo ya u dinwalela na u divhekanya nga u funa u ya nga lutendo na
zwine vha tenda khazwo. Hezwi zwi shumiswa u xedza vhatendi nga u amba uri hu
na ndango ya muvhuso kha vhurereli i si na mutheo nahone i sa tevhedzi Mulayotewa.

3.3 U shaya vhuimo na milayo ya u tanganedzwa ha madzangano zwi thivhela kereke
u wana ndila nthihi ya u sedzana na khaedu dza vhudifari kha Khethekanyo ya
Vhukhiresithe.

3.4 U shaya ndango zwi ita uri hu vhe na u thomiwa ha kereke hu si na maitele o
teaho. Hezwi zwi vhea khomboni mutakalo wa muya wa vhathu na u dzika ha ikonomi
ya shango nga nthani ha u tshimbila ha tshelede hu siho mulayoni na u shumiswa ha
zwidzidzivhadzi.

3.5 Hu na maitele ane a khou aluwa a u shandukisa kereke dza vha mabindu u fhira
u fusha thodea dza muya dza vhathu.

3.6 Vhathu vha si na mulandu, nga maanda avho vha re khomboni kana vha si na
maanda sa vhashai, vhathu vhane vha tshila na vhuholefhali na vhalwadze vha
malwadze a sa fholiho, vha khou shumiswa luvhi nga u fhulufhedziswa phodzo na
mvelaphanda.

3.7 U tambudzwa ha mirado ya kereke ho no anda, hune vhanwe vha fhiwa zwithu
zwi re na khombo, zwipuka zwi songo kunaho kana zwinwe zwine zwa sa lwiwe nga
vhathu, nga dzina Ja phodzo na mbofholowo.

3.8 U sa kondelelana ha vhurereli, khethululo i si ya vhudi na u sa thonifha u fhambana
ha vhathu zwo no vha zwithu zwa misi yothe. Dzinwe kereke dzo no dowela u nyadza
na u sa thonifha dzinwe kereke hu u itela u kokodza mirado yadzo. Dzinwe kereke dzi
khethulula zwinwe zwigwada zwa vhathu nga nthani ha vhurereli kana dzangano Jine
vha wela khalo.

4. MILAYO YA NDANGO

Mbekanyamushumo iyi yo thomiwa nga tshitshavha tsha Vhukhiresithe tsha Afrika
Tshipembe nahone yo itelwa u tshi shumela. ndivho yawo khulwane ndi u futuwedza
mvelele ya u vha khagala, u difhindulela na vhurangaphanda vhu tevhedzaho milayo
ya vhudlfari kha madzangano a Vhukhiresithe. Nga heyi ndila, u khwathisa



vhudifulufheli ha vhudifari na fulufhelo la tshitshavha. Mbekanyamushumo iyi yo
fhatiwa kha milayo i tevhelaho:

U Dilangula hu na Vhudifhinduleli: U thonifha mbofholowo ya vhurereli na u
diimela ha pfunzo dza lutendo, zwi tshi tshimbidzana na u dikumedzela nga u
funa kha vhulanguli ha vhudi na u dilangula hu tevhedzaho vhudifari.

Vhungoho: U tevhedza vhuimo ha nthesa ha vhungoho na vhudifari ha vhudi
kha mishumo yothe.

U Vha Khagala: U shuma nga ndila i re khagala na i vhonalaho uri mirado na
tshitshavha vha kone u pfesesa ndila ine dzangano |a shuma ngayo.

Vhudifhinduleli: U dikumedzela u hwala vhudifhinduleli ha mishumo ya muthu
kana ya dzangano phanda ha mirado, vhadzhenelamushumo, tshitshavha na
vhavhusi vha muvhuso.

Tshumelo: U dikumedzela kha ndondolo ya vhutshilo ha vhudi ha mirado na u
bveledza mvelaphanda ya ikonomi na tshitshavha kha Afrika Tshipembe.

U Sedza Vhanwe: U tanganedza na u thonifha madzangano o fhambanaho a
Vhukhiresithe hu sa londwi vhuhulwane hao, fhethu hune a wanala hone,
vhuimo hao ha ikonomi na tshitshavha, vhuimo ha pfunzo ha mirado kana
lushaka lwa dzangano, hu sa londwi uri ndi Ja sialala kana Ja musalauno.

5. ZWITIKA ZWIHULWANE ZWA MBEKANYAMUSHUMO

Mbekanyamushumo iyi yo disendeka kha phuphu tharu dzo fumanaho, dzine dza vha:
Vhulanguli ha Nga Ngomu na Vhudifhinduleli, Milayo ya Vhudifari na Vhudifari ha
phurofeshinala, na U Tevhedza Mulayo na Ndaulo.

5.1 Vhulanguli ha nga Ngomu na Vhudifhinduleli

U itela u khwathisedza vhulanguli ha vhudi ha nga ngomu, dzangano linwe na linwe
la Vhukhiresithe Jine Ja dzhenelela kha mbekanyamushumo iyi |i tea u tanganedza na
u shumisa zwivhumbeo na maitele a tevhelaho.

5.1.1 Ndayotewa

5.1.1.1 Dzangano linwe na linwe |i tea u vha na Mulayotewa wo nwalwaho, wo
khwathaho na u pfeseseaho, une wa bula maitele a mutheo wa dzangano, maitele a
vhurereli, thero, bono, thodea dza vhurameli, zwivhumbeo zwa vhurangaphanda na
vhulanguli, zwi tshi katela u nangwa ha vharangaphanda, mishumo yavho na
vhudifhinduleli havho, vhulanguli ha masheleni, na mitangano ya ndeme ine ya tea u
farelwa, sa mitangano mihulwane ya nwaha.

5.1.1.2 Mulayotewa u tea u talutshedza nga u tou livhanya maitele a u nanga na u
bvisa vharangaphanda na mirado ya zwivhumbeo zwa vhulanguli.



5.1.1.3 Kereke dzi futuwedzwa u bveledza milayo ya nga ngomu ine ya tevhedzana
na Milayotewa yadzo na maitele adzo.

5.1.2 Vhudifhinduleli ha Masheleni na Vhuvhonadzwa

5.1.2.1 Mivhigo ya Masheleni ya Nwaha: Madzangano a tea u lugisa mivhigo ya
masheleni na manwalo a masheleni nwaha muAwe na munwe.

5.1.2.2 U Tendelwa ha Mugaganyagwama: Tshivhumbeo tsha vhulanguli tshi tea u
tendela mugaganyagwama, nahone tshanduko khulwane dzi tea u talutshedzwa na u
rekhodiwa.

5.1.2.3 U Byvisela Khagala Mafhungo: Mivhigo ya nwaha i tea u itwa uri i wanale kha
zwivhumbeo zwo teaho.

5.1.2.4 U Fhandekanya Mishumo: Hu tea u khwathisedzwa uri a hu na muthu muthihi
ane a vha na ndango yo fhelelaho kha maitele a masheleni. Sa tsumbo, muthu ane a
tendela mbadelo ha tei u vha ene muthu ane a dovha a rekhoda yeneyo mbadelo.

5.1.2.5 U Bvisela Khagala Mbuelo ya Masheleni: Zwiko zwothe zwa masheleni ane a
dzhena zwi tea u bviselwa khagala nga vhudalo.

5.1.3 Kereke dzo Thomiwaho nga Vhadzulapo vha Mashango a Nnda na
Zwiimiswa zwa Mashango a nnda

5.1.3.1 Mirado ye ya thoma dzangano i tea u vha i vhuimoni ha vhudi mashangoni
ayo na kha la Afrika Tshipembe. Hezwi zwi amba uri i tea u vha na phasipoto i
shumaho, i vhe hone Afrika Tshipembe nga ndila ya mulayo, i si vhe na rekhodo ya
vhutshinyi nahone i tevhedze milayo ya muthelo, khathihi na dzinwe thodea dzi
todeaho.

5.1.3.2 Vhadzulapo vha mashango a nnda vha nga tendelwa u vula matavhi kha
Riphabuliki fhedzi arali vha na dzangano |a Vhukhiresithe |i fanganedzwaho shangoni
lavho la vhubvo.

5.1.3.3 Tshivhumbeo tsha vhulanguli tsha kereke ya henefho tshi tea u vha na vhunzhi
ha mirado ine ya vha vhadzulapo vha Afrika Tshipembe u fhira vhadzulapo vha
mashango a nnda.

5.2 MILAYO YA VHUDIFARI NA VHUDIFARI HA PHUROFESHINALA

5.2.1 Madzangano othe a tea u bveledza Milayo ya vhudifari na vhudifari ha
Phurofeshinala, ine vhashumi na mirado, vhothe vha tea u dikumedzela u i tevhedza.

5.2.2 Nga fhasi ha Milayo ya vhudifari, mirado yothe, hu tshi katelwa na avho vha re
vhuimoni ha vhurangaphanda na vhashumi, vha tea u:



5.2.2.1 U shuma nga vhungoho, u fulufhedzea na khathutshelo vhutshiloni havho ha
tshitshavha na ha phuraivethe.

5.2.2.2 U iledza vhudifari vhunwe na vhunwe vhune ha do tshinya dzina Ja ndangulo
kana ]a Vhakriste nga u angaredza.

5.2.2.3 U litsha u ita vhudzekani vhu si ha mulayo, u shumisa vhathu luvhi kana u
tambudza nga ndila inwe na inwe.

5.2.3 Vhafunzi na vharangaphanda vha vhurereli vha tea u londola mikano yo teaho
ya vhutsila musi vha tshi shumisana na miragdo ya kereke, nga maanda vhana na
vhathu vhahulwane vha re khomboni.

5.2.4 Avho vha re vhuimoni ha maanda a vha tei u shumisa maanda avho u divhuedza.

5.2.5 Mirado i tea u iledza khudano dza dzangalelo, nahone arali zwa vhonala uri hu
nga vha na u fhambana, zwi tea u bviselwa khagala kha tshivhumbeo tsha vhulanguli.

5.2.6 Vhuvhonadzwa vhu tea u vha hone kha mishumo yothe ya u kuvhanganya
masheleni, nahone ndivho ya ayo masheleni i tea u bviselwa khagala.

5.2.7 Mafhungo ane a kovhelwa musi hu tshi itwa vhulondoti ha muya kana
nyeletshedzo a tea u dzula e tshiphiri, nga nndani ha musi mulayo u tshi toda uri a
vhigiwe, sa kha mafhungo a u tambudzwa ha vhana kana musi hu na khombo ya
vhukuma.

5.2.8 Hu tea u vha na u dikumedzela u fara vhathu vhothe nga tshirunzi na thonifho
hu sa londwi lushaka, mbeu, murafho kana vhuimo havho ha matshilisano na ikonomi.

5.3 U TEVHEDZA MULAYO NA NDAULO

5.3.1 Madzangano ane a dzhenelela a tea u dikumedzela u shuma a tshi tevhedza
milayo ya Afrika Tshipembe.

5.3.2 Madzangano a Khethekanyo ya Vhukhiresithe a tea u nwaliswa sa: Dzangano
li sa Iti Mbuelo (NPO) kha Muhasho wa Mveledziso ya Matshilisano, kana sa
Khamphani i sa Iti Mbuelo (NPC) kha Khomishini ya Dzikhamphani na Ndaka ya
Vhutali (CIPC), kana nga fhasi ha tshinwe tshivhumbeo tsha mulayo tsho
tanganedzwaho. Heyi ndi ndila ya ndeme ya u fhata fulufhelo na vhudifulufheli.

5.3.3 Hu tutuwedzwa u nwaliswa kha SARS sa Public Benefit Organisation (PBO)
u itela uri hu kone u bviswa dzirasithi a muthelo a Khethekanyo ya 18A kha minikelo.

5.3.4 Madzangano a tea u tevhedza milayo yothe ya muthelo, hu tshi katelwa PAYE
ya vhashumi na VAT hune zwa shuma hone.

5.3.5 Rekhodo dza masheleni dzi tea u londolwa lwa minwaha i si fhasi ha mitanu, u
ya nga zwine mulayo wa toda.



5.3.6 Hu tea u tevhedzwa; Mulayo wa Basic Conditions of Employment, Mulayo wa
Labour Relations, na Mulayo wa Employment Equity. Vhashumi vhothe vha tea u
newa dzikhonthiraka dza mushumo.

5.3.7 Hu tea u khwathisedzwa uri zwifhato na fhethu hothe zwi tevhedza vhuimo ha
mutakalo na tsireledzo.

5.3.8 Hu tea u shumiswa Mbekanyamaitele yo Khwathaho ya Tsireledzo ya Vhana,
ine ya katela u sedzwa ha vhashumi na vhashumi vha u difunela vhane vha shuma na
vhana na vhathu vha re khomboni, u ya nga National Child Protection Register.

5.3.9 Hu tea u tevhedzwa Mulayo wa Tsireledzo ya Mafhungo a Muthu (POPIA) nga u
kuvhanganya, u vhulunga na u shumisa mafhungo a miragdo na vhadovhi nga ndila ya
vhudifhinduleli.

5.3.10 Hu tea u wanala zwibvumelo kana thanziela dza u shumisa zwifhato zwi bvaho
kha vhulangi ha muvhuso wa fhethu. Vhulanguli vhu tea u nea thuso yo teaho hune
ha todea.

6. U SHUMISWA HA MBEKANYAMUSHUMO

U itela u khwathisedza uri Mbekanyamushumo iyi i shuma zwavhudi nahone u
swikelela ndivho dzawo, hu do thomiwa dzangano |a lushaka Jo diimisaho line |a do
langula, u tevhelela na u tikedza u shumiswa halo.

6.1 KHORO YA VHUKHIRESITHE YA VHUDIFARI NA VHUDIFHINDULELI (CPCEA)

6.1.1 Khoro ya Vhukhiresithe ya Vhudifari na Vhudifhinduleli (Christian Practice
Council for Ethics and Accountability — CPCEA) i do shuma sa dzangano |o diimisaho
line |a katela vharangaphanda vha Vhukhiresithe vha thonifheaho vha bvaho kha
madzangano o fhambanaho, khathihi na vhorasaintsi vha Vhukhiresithe kha zwa
mulayo, zwa masheleni na zwa vhuzipfi. CPCEA i do dzhenelela, hune zwa tea, kha
Khoro ya Vhashumi vha Vhurereli ine ya do thomiwa nga Khomishini ya CRL, u ya
nga Milayo ya Tsumbandila ya Komiti ya Khethekanyo ya 22.

6.1.2 Mishumo ya Khoro i do katela, fhedzi i sa gumi kha zwi tevhelaho:

6.1.2.1 U vhulunga redzhistara ya nnyi na nnyi ya madzangano a Vhukhiresithe o no
tanganedza nga u funa Mbekanyamushumo iyi nahone a khwathisedzwa u ya nga
Mbekanyamushumo.

6.1.2.2 U bveledza tsumbandila dzo fhelelaho na zwishumiswa zwa u thusa
madzangano u shumisa Mbekanyamushumo iyi.

6.1.2.3 U netshedza vhugudisi kha zwa vhulanguli, vhulanguli ha masheleni na
vhudifari.



6.1.2.4 U tanganedza na u {olisisa nga tshiphiri mbilaelo dzo livhaho kha madzangano
ane a vha mirado malugana na u pfukwa ha Mbekanyamushumo iyi.

6.2 KHWATHISEDZO NA “LUSWAYO LWA VHUIMO HAVHUDI”

6.2.1 Madzangano ane a kona u sumbedza uri a tevhedza vhuimo ha
Mbekanyamushumo iyi (sa tsumbo nga u isa Milayotewa yao, milayo ya nga ngomu
yo tanganedzwaho na vhutanzi ha u tevhedza thodea dza nwaha dza muvhuso dzi
ngaho NPO na muthelo) a do newa nga CPCEA: “Luswayo lwa Vhuimo Havhudi”
(Seal of Good Standing).

6.2.2 Luswayo ulu lu do shuma sa tsumbo ya nnyi na nnyi ya uri dzangano |o
dikumedzela kha vhudifhinduleli na vhuzipfi havhudi. Lu do thusa mirado ya kereke,
vhadovhi na vhafhati vha thuso u ita phetho dzine dza vha na ndivho malugana na
madzangano ane vha foda u shumisana nao kana u a tikedza.

6.3 U TANDULULA KHAKHATHI NA NDOVHEDZO

6.3.1 CPCEA i do thoma maitele o lugaho, a vhonalaho na a fulufhedzeaho a u
tandulula mbilaelo na khakhathi.

6.3.2 Ndovhedzo dza u sa tevhedza Mbekanyamushumo iyi dzi nga katela: u
kombetshedza dzangano u dzhia maga a u lugisa vhukhakhi, u imisa Iwa
tshifhinganyana Luswayo lwa Vhuimo Havhudi, u bvisa dzangano kha mutevhe wa
madzangano o khwathisedzwaho, na u divhadza nnyi na nnyi musi hu na u pfukwa
vhuhulwane kana musi hu tshi dovhololwa u pfukwa ha milayo.

7. MAGUMO

7.1 Mbekanyamushumo iyi ya u dilangula a i ambi nga u langulwa ha vhurereli nga
muvhuso. Nthani hazwo, ndi vhukando vhune ha fanelwa u dzhiiwa nga tshitshavha
tsha Vhukhiresithe u itela u tsireledza vhungoho hatsho, u vusuludza na u khwathisa
fulufhelo |a tshitshavha, na u khwathisedza uri Vhukhiresithe vhu bvela phanda u vha
maanda a u ita zwivhuya kha tshitshavha tsha Afrika Tshipembe. Nga u tanganedza
Mbekanyamushumo iyi, madzangano a Vhukhiresithe a khwathisedza uri lutendo lwa
ngoho a lu sumbedzwi nga u rera fhedzi, na nga u tevhedza milayo ya vhudifari na u
hwala vhudifhinduleli.

7.2 Mbekanyamushumo iyi ya u dilangula ya Afrika Tshipembe ndi ya ndeme nahone
i tevhedza maitele a khwine a shango Jothe, ngeno yo lugiselelwa zwi tshi elana na
maiitele na thodea dza Afrika Tshipembe.

7.2.1 | iledza u fhira tshikalo: Mbekanyamushumo iyi i dzhia ndila ya vhukati ha maitele
ane a vha na ndango thukhu, fhedzi a re na khombo khulwane na maitele ane a
langulwa nga maanda nga muvhuso.



7.2.2 U Tevhedza Mashango o Rangaho Phanda: Mbekanyamushumo iyi i tevhedza
tsumbo dza mashango o rangaho phanda nga u khwathisa vhuvhonadzwa, vhulanguli
ha vhudi na vhudifhinduleli nga u shumisa Luswayo Iwa Vhuimo ha vhudi.

7.2.3 Maga a Fanaho na Tshifhinga: Hu na maitele a khagala kha |ithasi o livhaho kha
u engedza vhudifhinduleli ha madzangano. Nga u dilangula nga ndila yo khwathaho,
madzangano a Vhukhiresithe a Afrika Tshipembe a nga ranga phanda kha tshanduko
iyi, a tsireledza u diimisela hao na u fhata hafhu fulufhelo |a tshitshavha.

7.2.4 U Fhedza Zwikhala zwa Ndeme: U sedza ha Mbekanyamushumo iyi kha Milayo
ya Vhudifari na Tsireledzo ya Vhana zwi livhana thwii na zwiitisi zwi andaho zwa u
kundelwa ha madzangano shangoni |lothe. Ngauralo, Mbekanyamushumo iyi a si
tshishumiswa tsha u tevhedza mulayo fhedzi, fhedzi ndi ndila ya ndeme ya u langula
khombo na u khwathisa vhungoho ha vhudifari.



THALUSAMAIPFI

Vhudifhinduleli

Madzangano a | Tshivhidzo tsha madzangano o fhatfwaho kha lutendo luthihi

Vhukhiresithe Iwa Vhukhiresithe, nga ndivho ya u bveledza lutendo kana
u shumela vhathu nga milayo ya Vhukhiresithe. Hezwi zwi
katela kereke, vhudinda ha vhufunzi na manwe
madzangano o fhambanaho ane a fanganywa nga lutendo
luthihi, naho a tshi fhambana nga maitele a vhulanguli,
vhurereli, tshumelo na mishumo.

Khethekanyo ya | Hu ambiwa nga madzangano, kereke na zwigwada zwothe

Vhukhiresithe zwi re fhasi ha Vhukhiresithe.

Khoro ya | Khoro ine ya thomiwa u bveledza na u langula

Khethekanyo ya | Mbekanyamushumo wa u dilangula wo livhaho kha

Vhukhiresithe ya | vhudifari na vhudifhinduleli ha vhashumi na vhashumeli

Vhudifari na | vhothe vha Khethekanyo ya Vhukhiresithe.

Komiti ya Tshifhinga
ya Khethekanyo ya

Komiti yo thomiwaho nga Khomishini ya u Tutuwedza na u
Tsireledza Pfanelo dza Zwitshavha zwa Mvelele, Vhurereli

22 na Luambo ya Afrika Tshipembe u tandulula mafhungo a u
tambudzwa, u tutuwedza vhudifhinduleli na u bveledza
maitele a u dilangula kha khethekanyo ya Vhukhiresithe.

U Dilangula Milayo, vhuimo na milayo ya vhudifari zwine zwa tutuwedza

kushumele kwa vhudi, u khwathisedza vhudifhinduleli na u
fhata fulufhelo la tshitshavha, zwe zwa bveledzwa, zwa
tikedzwa na u shumiswa nga Khethekanyo ya
Vhukhiresithe yone ine.




THUMETSHEDZO A

PULANE NA NYAMBEDZANO DZA U AMBA NGA HA MILAYO MISWA YO
DZINGINYWAHO YA URI KEREKE DZA TSHIKHIRESITHE DZA AFRIKA
TSHIPEMBE DZI VHUSE. .

Komiti ya Khethekanyo ya 22 i do ita nyambedzano ya lushaka na vhakwamei vho
fhambanaho, hu tshi shumiswa pulatifomo nnzhi, u kuvhanganya mihumbulo,
vhupfiwa na themendelo dzavho, phanda ha musi hu tshi fhedziswa
Mbekanyamushumo ya u Dilanga ya Sekithara ya Tshikhiresithe. Vha kwameaho vha
do katela:

1. Madzangano mahulwane a Vhukhiresithe na manwe madzangano;
Vharangaphanda vha Sialala;

Vharangaphanda vha Zwigwada zwa Vhukhiresithe;

Vhafunzi vha madzangano na vhafunzi nga muthihi;

Mirado ya Vhukhiresithe na vho ponyokaho u tambudzwa;

I e

Madzangano a Khethekanyo ya 9 o teaho (sa Khomishini ya Mbeu na
Khomishini ya Pfanelo dza Vhathu);

7. Muhasho ya Muvhuso yo teaho (sa COGTA na Muhasho wa Mafhungo a
Hayani);

8. Tshitshavha nga u angaredza;

9. U vhambedza na madzangano o teaho (sa Health Professions Council na Law
Society);

10.U vhambedza na manwe mashango;
11.Khumbetshedzo dza Theology, Dza Pfunzo na Dza Mulayo;

12.U fhedzisa muvhigo na u u netshedza kha Komiti ya Phothifolio ya
Palamennde;

13.U thomiwa ha Khoro ya Khethekanyo ya Vhukhiresithe ya Vhudifari na
Vhudifhinduleli.



